
Потпишување на Спогодба за продлабочување на програмата Фулбрајт 

25 февруари 2009 

 

Среќен сум што сум тука на овој историски настан.  Благодарност до претседателот 
на Владата, господинот Груевски, и до заменикот претседател, господинот 
Боцевски.  Денес, со потпишување на Спогодбата за продлабочување на Фулбрајт 
програмата, ја продлабочуваме билатералната соработка помеѓу Соединетите 
Држави и Република Македонија. 

Македонија сега им се приклучи на другите земји од регионот, како Хрватска и 
Словенија, така што директно ќе придонесува кон Фулбрајт програмата.  Од сите 
учесници во Фулбрајт програмата од целиот свет, најмалку 38 (триесет и осум) се 
добитници на Нобеловата награда, 65 (шеесет и пет) на Пулицеровата награда, 23 
(дваесет и три) на наградата “Џиниус” на МекАртур Фондацијата, и 15 (петнаесет) 
го добија Медалот за слобода кој го доделува претседателот на САД. 

Од прогласувањето на независноста на Македонија, владата на САД има испратено 
77 (седумдесет и седум) студенти и стручњаци на оваа програма во САД.  Тие 
имаат студирано или вршено истражувачка работа на универзитети како што се 
МИТ, Дјук и Колумбија во разни области – од тоа како да се произведат здрави 
колбаси, преку “родови науки и субјективност”, па се до методи на разрешување на 
длабоки несогласувања,  

Од Македонија, поранешни учесници во програмата се: Трајко Славески, министер 
за финансии, Панде Лазаревски, директор на Центарот за кризен менаџмент, 
Алајдин Абази, ректор на Универзитетот на Југоисточна Европа, Мирјана Малеска, 
професор на Политички науки, и многу други. 

Со гордост можам да најавам дека оваа година ќе го имаме и првиот припадник од 
ромска националност од Македонија во програмата Фулбрајт: Енеида Алиманова 
ќе работи на својот магистерски труд на тема меѓународна политика. 

Благодарение на оваа спогодба, повеќе граѓани од Македонија ќе имаат прилика да 
заминат во САД на студии или заради истражувачка работа, не само поради 
великодушната донација од Владата на Република Македонија, туку и затоа што и 
Соединетите Држави, сега уште повеќе ќе ја продлабочат програмата, со 
обезбедување на две-годишна магистерска програма за студентите на Фулбрајт. 

Како што можевме да видиме со многуте членови на Македонско Американската 
Алумни Асоцијација (MAAA), влијанието од образовните програми е далеку 
подолго од времето што едно лице го поминало во странство.  Среќен сум што 
Атанас Кочов, претседателот на асоцијацијата, е денес овде со нас. Покрај другите 
проекти, MAAA за прв пат на Балканот ја претстави програмата за практична 
работа, и организираше настан на кој поранешниот амбасадор на САД во НАТО, 
Викторија Нуланд, зборуваше со група од 200 (двесте) студенти и лидери од 
невладиниот сектор.  Со зголемување на бројот на учесници во Фулбрајт 
програмата, сигурен сум дека нивните достигнувања ќе бидат уште поголеми. 

А сега пенкалото на хартија и да потпишеме!  Ви благодарам многу. 


